
கதைப்பாடல்

உப்பு மூட்டை சுமந்துதான்

கழுதை ஒன்று வந்தது

ஓடை கடக்கும் நேரத்தில்

நீரில் மூட்டை விழுந்தது

உப்பு நீரில் கரைந்தது

எடை குறைந்து ப�ோனது

நனைந்த மூட்டை அதனையே

கழுதை முதுகில் ஏற்றியே

உரிமையாளர் கழுதையை

வேகமாக ஓட்டினார்

உப்பு எடை குறைந்ததால்

கழுதை மகிழ்ந்து சென்றது.

நாள்தோறும் உப்பு மூட்டையை

கழுதை மீது ஏற்றினார்

ஓடைக் கரையில் வந்ததும்

அசைத்துக் கீழே தள்ளிடும்

எடையும் குறைந்து ப�ோய்விடும்

கழுதை மகிழ்ச்சி க�ொண்டிடும்

புரிந்துக�ொண்ட உரிமையாளர்

பாடம் புகட்ட எண்ணினார்

அடுத்த நாளும் வந்தது

பஞ்சு மூட்டை ஒன்றையே

கழுதை மீது ஏற்றினார்

ஓடைக்குள்ளே வந்ததும்

அசைத்துக் கீழே தள்ளியது

எடை குறையும் என்றுதான்

உப்பைப் ப�ோல நினைத்தது

நீரில் நனைந்த பஞ்சுகளால்

எடையும் அதிகம் ஆனது

உரிமையாளர் மூட்டையை

கழுதை முதுகில் ஏற்றினார்

கனத்த மூட்டை அழுத்தவே

கழுதை வருந்தி அழுதது

உண்மையான உழைப்புத்தான்

வாழ்வில் உயர்வைத் தந்திடும்

ஏய்த்துப் பிழைக்க எண்ணினால்

என்றுமில்லை வெற்றியே!

